
KOMUNIKATË SHTYPI 
 

Vozitësit të stimuluar për të ngadalësuar vozitjen 
Ambasadorja e ShBA-ve thotë se mbi 200 fëmijë kanë vdekur nëpër rrugët 
e Maqedonisë për shkak të vozitësve që tejkalojnë shpejtësinë e duhur  
 
Në një rast i cili po shënon hapjen e projektit për trotuar për këmbësorët të mbështetur nga 
ShBA-të, Ambasadorja e ShBA-ve nxiste vozitësit të ngadalësonin, posaçërisht në afërsi të 
shkollave. 
 
“200 jetë të reja janë humbur, duke lënë pas 200 familje të cilat asnjëherë nuk do të rimarrin 
veten nga tronditja e humbjes së fëmijës së tyre. E gjithë kjo për shkak se dikush ka qenë në 
nxitim për të arritur diku.” Tha Xhillian Millovanoviç, ambasadorja e ShBA-ve në Republikën e 
Maqedonisë, duke iu referuar faktit se 200 fëmijë të Maqedonisë janë vrarë nga vozitës që 
tejkalojnë shpejtësinë e duhur që nga viti 1993.  
 
Ambasadorja vazhdoi të përmendte se nga 200 fëmijët që ishin vrarë – gjysma e tyre kishin 
qenë këmbësorë, se kur bëhet fjalë për fatkeqësi komunikacioni, fëmijët kanë gjasat më të 
mëdha për tu vrarë në krahasim me të rriturit duke ecur përgjatë rrugës sesa kur janë duke u 
vozitur në veturë. 
 
Ajo uroi Shoqatën Prindër Arsimtarë të shkollës fillore “Aco Shopov” dhe kryetarin e komunës 
së Butelit që kanë marrë iniciativa. “Ju jeni shembull për komunat tjera,” tha ambasadorja. “Ju 
keni vërtetuar se keni kujdes për fëmijët e kësaj komune.” 
 
Komuna e Butelit, komunë e re e Shkupit, konsideron sigurinë në komunikacion si një nga 
prioritetet më të larta të saja. Trotuari me gjatësi prej një kilometri u ndërtua për të siguruar 
kalimin e sigurt të 700 nxënësve dhe pjesërisht u financua nga Fondi për vetëqeverisje të mirë 
komunale i projektit për Decentralizim të USAID-it, i cili është i dizajnuar për të përkrahur 
komunat në Maqedoni gjatë përballimit të tyre me sfidat të cilat kanë të bëjnë me procesin e 
decentralizimit. USAID-i është pjesë e misionit të ShBA-ve në Maqedoni. 

Populli amerikan, përmes USAID, ka investuar më shumë se 450 milionë dollarë në Maqedoni 
që nga viti 1993. Aktualisht janë duke u zbatuar më shumë se 20 projekte me vlerë prej 30 
milion dollarë në vit. Këto projekte kanë për qëllim të përkrahin kalimin e Maqedonisë kah një 
demokraci multietnike të bazuar në treg të lirë. Këto përfshijnë iniciativa për përshpejtimin e 
rritjes ekonomike, zhvillim të institucioneve demokratike dhe arsimimin e qytetarëve për një 
ekonomi moderne. USAID siguron ndihmë  humanitare në më shumë se 100 shtete. Për më 
tepër informata vizitoni http://macedonia.usaid.gov.  


